
Eʹtǩǩed eeʹjj 2018 Demokratiapäʹlǩǩõõzz vuäǯǯai – teeʹmmen 
demokratia- da ooumažvuõiggâdvuõttšõddeem 
 
Vuõiggâdvuõttministeria eeʹjj 2018 Demokratiapäʹlǩǩõõzz teeʹmmen lij demokratia- da 
ooumažvuõiggâdvuõttšõddeem. 10 000 eeuʹr ärvvsaž päʹlǩǩõs vueiʹtet miõttâd 
meerlažõhttsažkååʹdd võboršeǩ tuåimmjeeja leʹbe tõt vueiʹtet jueʹǩǩed mueʹdd tuåimmjeei 
kõõsk. Eʹtǩǩõõzz päʹlǩǩõõzz vuäǯǯjen vuäitt tuejjeed 20. påʹrǧǧmannu räjja. 
 
Demokratiapäʹlǩǩõõzzin haaʹleet kaggâd ouʹdde da jueʹǩǩed meerlažõhttsažkååʹdd pueʹrr 
vueʹjjid demokratia- da ooumažvuõiggâdvuõttšõddeem ooudâsviikkâm diõtt. Päʹlǩǩõõzzin 
haaʹleet seämma poodd späʹssbõõššâd demokratia- da ooumažvuõiggâdvuõttšõddeem 
pirr reâuggi tuåimmjeejid. 
 
Päʹlǩǩõõzz vuäǯǯjen eʹtǩǩuum tåimmʼmõš vuäitt leeʹd ouddmeârkkân nåkam škooultõõzz, 
šõddeem leʹbe teâđtõõzz, kååʹtt ǩiččlââtt uʹvdded oummid vaalmâšvuõđid ooudâs viikkâd 
jiijjâs fiʹttjõõzzid da tuåimmjemvueʹjjid ooumažvuõiggâdvuõttpositiivlaž kulttuur nââneem 
diõtt. Tõt vuäitt ǩiččlâʹtted še uʹvdded oummid vaalmâšvuõđid ââʹnned da peälšted 
demokraatlaž vuõiggâdvuõđeez da vasttõõzzeez õhttsažkååʹddest määŋghämmsažvuõđ 
äärv uuʹdeeʹl. 
 
Päʹlǩǩõõzz vuäǯǯjid vaalše vaalšeei, koozz koʹlle presideʹntt Tarja Halonen di professor 
Arto Kallioniemi Heʹlssen pââimõs-škooulâst. Päʹlǩǩõs jueʹjjet väʹlddkååddlaž 
Demokratiapeeiʹv õhttvuõđâst 9. kålggmannu. 
 
Eʹtǩǩõõzz päʹlǩǩõõzz vuäǯǯjest vääʹldet vuâstta 18.6.-20.8. liâdǥlânji addrõõzzâst 
www.otakantaa.fi/fi/hankkeet/247/ da pååʹšt mieʹldd addrõõzzâst 
Oikeusministeriö/kirjaamo, PL 25, 00023 Valtioneuvosto (käyntiosoite Ritarikatu 2 B, 
Helsinki). 
 
Vuõiggâdvuõttministeria Demokratiapäʹlǩǩõs jueʹjjet ååʹn viiđad vuâra. Tän eeʹjj 
vuõiggâdvuõttministeria õhttsažtuejjtaaurõššân liâ mättʼtõs- da kulttuurministeria, Valdia 
nuõrisuåvtõs, Mättʼtõshalltõs, Ooumažvuõiggâdvuõttkõõskõs di Historia da 
õhttsažkåʹddmäätt uʹčteeʹli lett HYOL ry. 
 
Lââʹssteâđ: 
äʹšštobddi Liisa Männistö (18.6.-13.7. di 6.-20.8.), teʹl. 0295 150231 
spesiaaläʹšštobddi Maria Wakeham-Hartonen (18.-28.6. di 9.-20.8.), teʹl. 0295 150416 
saaǥǥstõõlli veʹrǧǧneǩ Heini Huotarinen (16.7.-3.8.), teʹl. 0295 150127 
Vuõiggâdvuõttministeria neʹttpååʹštaddrõõzz liâ ååʹbleǩ etunimi.sukunimi@om.fi 
 
Lââʹzz teâđ Demokratiapäʹlǩǩõõzzâst vuõiggâdvuõttministeria neʹttseeidain 
https://oikeusministerio.fi/seuranta-ja-edistaminen1 

